
საქართველოს ოკუპირებული ტერიტორიებიდან დევნილთა, შრომის,
  ჯანმრთელობისა და სოციალური დაცვის მინისტრის

ბ რ ძ ა ნ ე ბ ა

KA030187184784420

             № 01-126/ო 26 / მარტი / 2020 წ.             

საქართველოში  ახალი  კორონავირუსით  გამოწვეული  ინფექციის  ( C O V I D - 1 9 )
შესაძლო  შემთხვევების  გავრცელების  (ეპიდემია ,  პანდემია ,  ეპიდემიური  აფეთქება )

პრევენციისა  და  საეჭვო  და /ან  დადასტურებულ  შემთხვევებზე  რეაგირების
მზადყოფნისათვის ,  სამედიცინო  დაწესებულებების  მობილიზების  შესახებ  

,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა
და სოციალური დაცვის სამინისტროს სისტემაში საჯარო სერვისებისა და ადმინისტრაციული
საქმისწარმოების განხორციელების განსხვავებული წესების დადგენის შესახებ“ საქართველოს
მთავრობის 2020 წლის 23 მარტის N184 დადგენილების მე-2 მუხლის პირველი პუნქტისა და
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და
სოციალური დაცვის სამინისტროს დებულების დამტკიცების შესახებ“ საქართველოს

მთავრობის 2018 წლის 14 სექტემბრის N473 დადგენილებით დამტკიცებული დებულების მე-6
მუხლის მე-2 პუნქტის ,,ო“ ქვეპუნქტის შესაბამისად, 

ვბრძანებ: 

1. საქართველოში ახალი კორონავირუსით (SARS-CoV-2) გამოწვეული ინფექციის (COVID-19)
შესაძლო შემთხვევების გავრცელების (ეპიდემია, პანდემია, ეპიდემიური აფეთქება)
პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის,
სრულად მობილიზებულ იქნეს სამედიცინო დაწესებულებები, თანდართული დანართის
შესაბამისად. 

2. ეპიდსიტუაციის გათვალისწინებით, საქართველოს ოკუპირებული ტერიტორიებიდან

დევნილთა, შრომის, ჯანმრთელობისა და სოციალური დაცვის სამინისტრო უფლებამოსილია,
მიიღოს ამ ბრძანებისგან განსხვავებული გადაწყვეტილება, ამ ბრძანების დანართით
გათვალისწიებულ დაწესებულებებში მობილიზაციასთან დაკავშირებული პირობების შეცვლის
და/ან სხვა სტაციონარული დაწესებულების შესაბამისი პირობებით მობილიზაციის შესახებ. 

3. ამ ბრძანების მე-2 მუხლით გათვალისწინებული გადაწყვეტილება მიიღება წერილობით ან
ზეპირად. ზეპირი გადაწყვეტილების მიღების შემთხვევაში, შესაბამისი აქტი გამოიცემა
არაუგვინეს 3 დღის ვადაში. 

4. ბრძანება ძალაშია ხელმოწერისთანავე. 
 

 

მინისტრი ეკატერინე ტიკარაძე

